ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
-Ն
ԱՐՏԱԿԱՐԳ ԻՐԱՎԻՃԱԿՆԵՐԻ ԵՎ ՌԱԶՄԱԿԱՆ ԴՐՈՒԹՅԱՆ ԺԱՄԱՆԱԿ ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ՑԱՆՑԵՐԻ ՇԱՀԱԳՈՐԾՄԱՆ ԵՎ ԿԱՌԱՎԱՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ



Հայաստանի Հանրապետության կառավարությունը  ո ր ո շ ու մ   է.

1. Հաստատել արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը`  համաձայն  հավելվածի: 


2. Առաջարկել Հայաստանի Հանրապետության հանրային ծառայությունները կարգավորող հանձնաժողովին Հայաստանի Հանրապետության տրանսպորտի և կապի նախարարություն ներկայացնել տեղեկատվություն հանրային էլեկտրոնային հաղորդակցության ցանցերի վերաբերյալ, համաձայն Հայաստանի Հանրապետության տրանսպորտի և կապի նախարարության կողմից սահմանված և Հայաստանի Հանրապետության հանրային ծառայությունները կարգավորող հանձնաժողովի հետ համաձայնեցված ծավալների և ձևերի:


3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀՀ  տրանսպորտի  նախարար՝



Գ.Բեգլարյան
Հավելված 

                                                                            
 
 

ՀՀ կառավարության 


 


2012 թվականի ______  __-ի 

N ___  Ն  որոշման

ԿԱՐԳ
ԱՐՏԱԿԱՐԳ ԻՐԱՎԻՃԱԿՆԵՐԻ ԵՎ ՌԱԶՄԱԿԱՆ ԴՐՈՒԹՅԱՆ ԺԱՄԱՆԱԿ ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅԱՆ ՑԱՆՑԵՐԻ ՇԱՀԱԳՈՐԾՄԱՆ և ԿԱՌԱՎԱՐՄԱՆ 
1.
Սույն կարգը նպատակ ունի արտակարգ իրավիճակների և ռազմական դրության պայմաններում, էլեկտրոնային հաղորդակցության բնագավառի իրավասու մարմնի (այսուհետ` Հայաստանի Հանրապետության տրանսպորտի և կապի նախարարություն) կողմից էլեկտրոնային հաղորդակցության ցանցերի շահագործման և կառավարման գործառույթների ապահովման, Հայաստանի Հանրապետության տրանսպորտի և կապի նախարարության և էլեկտրոնային հաղորդակցության ծառայություններ մատուցողների (այսուհետ` օպերատոր) փոխհարաբերությունների կանոնակարգման իրավական հիմքերի սահմանում: 

2. Էլեկտրոնային հաղորդակցության ցանցերի շահագործման  կառավարումը իրականացվում է  համաձայն Հայաստանի Հանրապետության օրենսդրությանը:

3. Արտակարգ իրավիճակներում և ռազմական դրության ժամանակ էլեկտրոնային  հաղորդակցության ցանցերի կառավարումն և շահագործումն իրականացվում է  համաձայն  Հայաստանի Հանրապետության օրենքների, Հայաստանի Հանրապետության Նախագահի հրամանագրերի, Հայաստանի Հանրապետության կառավարության որոշումների, սույն կարգի և իրավական այլ ակտերի:

4. Հայաստանի Հանրապետության տրանսպորտի և կապի նախարարության կողմից արտակարգ   իրավիճակներում    և   ռազմական    դրության   ժամանակ  բոլոր էլեկտրոնային հաղորդակցության ցանցերի կառավարումն և շահագործումն ապահովելու նպատակով նախապատրաստական շրջանում իրականացվող միջոցառումներն են`

   
1) էլեկտրոնային հաղորդակցության ցանցերի և համակարգերի կառավարման պլանի մշակում.

   
2) արտակարգ իրավիճակների և ռազմական դրության ժամանակ կապի միջոցների, ցանցի և ենթակառուցվածքների ստեղծման վերաբերյալ Հայաստանի Հանրապետության կառավարություն առաջարկության ներկայացում. 

3) կառավարման կետերի ստեղծումը և ապահովումը ժամանակակից կապի միջոցներով, այդ թվում` ֆիքսված հեռախոսակապով, բջջային հեռախոսակապով, ռադիոկապով, միջազգային ելքի կապուղիներով. 

4) տեղեկատվության ստացման և փոխանցման հուսալի համակարգի ստեղծում և ներդրում.

5) արտակարգ իրավիճակների և ռազմական դրության ժամանակահատվածում պետական մարմիններին կապի գծերի, կապուղիների, ռադիոհաճախականության հատկացման ցանկի մշակում:

5. Արտակարգ իրավիճակների և ռազմական դրության ժամանակ` Հայաստանի Հանրապետության տրանսպորտի և կապի նախարարության կողմից իրականացվող միջոցառումներն են`

    
1) էլեկտրոնային հաղորդակցության միջոցների տրամադրում պետական մարմիններին և դրանց անխափան շահագործման ապահովում.

2) օպերատորների գործունեության համակարգում.

3)  օպերատորների կողմից տրամադրված տեղեկատվության գաղտնիության ապահովում.

4)  վթարա-վերականգնողական աշխատանքների օպերատիվ կազմակերպում.

5) էլեկտրոնային հաղորդակցության համակարգերի պահպանություն և արտաքին միջամտություններից ապահովում:

6. Արտակարգ իրավիճակներում  Հայաստանի Հանրապետության պետական մարմինների կողմից ներկայացված Հայտերի հիման վրա կապի միջոցների, այդ թվում` ֆիքսված հեռախոսակապի, բջջային հեռախոսակապի, ռադիոկապի, միջազգային ելքի կապուղիների առանձնացումը և տրամադրումը իրականացվում է Հայաստանի Հանրապետության տրանսպորտի և կապի նախարարություն մուտքագրվելուց հետո հնարավորինս սեղմ ժամկետներում:

7. Արտակարգ իրավիճակներում էլեկտրոնային  հաղորդակցության ցանցերի կառավարումն ու շահագործումն իրականացվում է տվյալ ցանցերը տնօրինող (օգտագործող)  օպերատորների կողմից  Հայաստանի Հանրապետության տրանսպորտի և կապի նախարարության կողմից  ներկայացված հայտերին  համապատասխան:
8, Հայտը իր մեջ ներառում է այն վայրը` որտեղ անհրաժեշտ է ապահովել կապով, պահանջվող կապի տեսակը և աշխատանքների իրականացման ժամանակահատվածը:
9. ՀՀ տրանսպորտի և կապի նախարարությունը Հայաստանի Հանրապետության պետական մարմինների կողմից ներկայացված հայտը ստանալուց հետո 1 օրյա ժամկետում այն ուղարկում է էլեկտրոնային հաղորդակցության ծառայություններ մատուցող օպերատորներին` հայցելով տեղեկատվություն հայտում նշված վայրում կապի ապահովման համար տեխնիկական հնարավորությունների և այդ աշխատանքների իրականացման նպատակով պահանջվող  ֆինանսական միջոցների վերաբերյալ:

10. ՀՀ տրանսպորտի և կապի նախարարությունը սույն կարգի 9-րդ կետով պահանջվող տեղեկատվությունը էլեկտրոնային հաղորդակցության ծառայություններ մատուցող օպերատորներից ստանալուց հետո այն 1 օրյա ժամկետում համաձայնեցնում է ՀՀ ֆինանսների նախարարության հետ, որից հետո պատվիրում է համապատասխան օպերատորին` հայտում նշված վայրում կապի ապահովման աշխատանքները:
11. Սույն կարգի 10-րդ կետում նշված աշխատանքները ավարտելուց հետո կազմվում է ընդունման-հանձման ակտ և ակտի մեկ օրինակը ներկայացվում է ՀՀ տրանսպորտի և կապի նախարարություն:   
12. Համագործակցությունը Հայաստանի Հանրապետության տրանսպորտի և կապի նախարարության և օպերատորների միջև իրականացվում է երկկողմանի համաձայնագրերի կամ պայմանագրային հիմունքներով, համաձայն Հայաստանի Հանրապետության օրենսդրությանը:

13. Սույն կարգի պահանջների համաձայն էլեկտրոնային հաղորդակցության ցանցերի, տեխնիկական միջոցների օգտագործման դիմաց` հասցված իրական վնասը և բաց թողնված օգուտի փոխհատուցումն իրականացվում է Հայաստանի Հանրապետության օրենսդրությանը համապատասխան:

ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման նախագծի ընդունման
	               Իրավական ակտի հիմնավորումը

	1.
	Անհրաժեշտությունը

	
	<<Արտակարգ իրավիճակների և ռազմական դրության  ժամանակ  էլեկտրոնային հաղորդակցության ցանցերի շահագործման և կառավարման կարգը հաստատելու մասին>> ՀՀ կառավարության որոշման նախագծի մշակումը պայմանավորված է «Էլեկտրոնային հաղորդակցության մասին» Հայաստանի Հանրապետության օրենքի 4-րդ հոդվածի 4-րդ կետի պահանջների լիարժեք իրականացման, ինչպես նաև արտակարգ իրավիճակների և ռազմական դրության պայմաններում ոլորտի իրավասու մարմնի և էլեկտրոնային հաղորդակցության ցանցերը տիրապետող անձանց իրավահարաբերությունների կանոնակարգման անհրաժեշտությամբ:



	2.
	Ընթացիկ իրավիճակը և խնդիրները

	
	Ներկայումս էլեկտրոնային հաղորդակցության ոլորտը հիմնականում կարգավորվում է <<Էլեկտրոնային հաղորդակցության մասին>> ՀՀ օրենքի դրույթներով, գերատեսչական և այլ իրավական ակտերով: 

Նշված իրավական ակտերում սահմանված չեն արտակարգ իրավիճակների և ռազմական դրության  պայմաններում իրավասու մարմնի գործառույթների իրականացմանն ուղղված դրույթներ, ինչպես նաև ոլորտի իրավասու մարմնի և էլեկտրոնային հաղորդակցության ցանցերը տիրապետող անձանց իրավահարաբերությունների կանոնակարգումը: 

	3.
	Տվյալ բնագավառում իրականացվող քաղաքականությունը

	
	Սույն հիմնավորման 1-ին կետում ներկայացված խնդիրների լուծման նպատակով առաջարկվում է ընդունել  արտակարգ իրավիճակների և ռազմական դրության  պայմաններում իրավասու մարմնի գործառույթների կանոնակարգման կարգը: 

	4.
	Կարգավորման նպատակը և բնույթը

	
	Իրավասու մարմնի և էլեկտրոնային հաղորդակցության ցանցերը տիրապետող անձանց փոխհարաբերությունների կանոնակարգման իրավական հիմքերի ապահովում արտակարգ իրավիճակների և ռազմական դրության պայմաններում    

	5.
	Նախագծի մշակման գործընթացում ներգրավված ինստիտուտները և անձինք`

	
	 Որոշման նախագծի մշակմանը ներգրավված են ՀՀ  տրանսպորտի և կապի նախարարության աշխատակազմի կապի և տեղեկատվայնացման վարչության կապի բաժինը:   

	6.
	Ակնկալվող արդյունքը

	
	    Արտակարգ իրավիճակների և ռազմական դրության պայմաններում ոլորտի իրավասու մարմնի և էլեկտրոնային հաղորդակցության ցանցերը տիրապետող անձանց իրավահարաբերությունների կանոնակարգում 




    Գ.ԲԵԳԼԱՐՅԱՆ
Տ Ե Ղ Ե Կ Ա Ն Ք
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման  ընդունման կապակցությամբ պետական բյուջեում ծախսերի և եկամուտների ավելացման  կամ նվազեցման մասին
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման ընդունումը Հայաստանի Հանրապետության 2012 թվականի պետական պետական բյուջեի եկամուտներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Գ.ԲԵԳԼԱՐՅԱՆ
Տ Ե Ղ Ե Կ Ա Ն Ք
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին”   որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

Գ.ԲԵԳԼԱՐՅԱՆ
Տ Ե Ղ Ե Կ Ա Ն Ք
Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման նախագծի նախագծմանը և քննարկմանը հասարակության մասնակցության մասին 

Հայաստանի Հանրապետության կառավարության “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման նախագիծը տեղեկայված էր ՀՀ տրանսպորտի և կապի նախարարության ինտերնետային կայքում հրապարակային քննարկումների նպատակով: Նախագծի վերաբերյալ դիտողություններ և առաջարկություններ չեն ստացվել:

    Գ.ԲԵԳԼԱՐՅԱՆ
Տ Ե Ղ Ե Կ Ա Ն Ք
Հայաստանի Հանրապետության կառավարության  “Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին” որոշման նախագծի վերաբերյալ առաջարկությունների և առարկությունների մասին
	հհ
	Առաջարկության, առարկության հեղինակ
	Առաջարկության, առարկության բովանդակությունը
	Եզրակացություն

	1.
	Հայաստանի Հանրապետության պաշտպանության նախարարություն

08.12.2011թ. 

թիվՊՆ/510-1547
	Առաջարկություններ և առարկություններ չունեն
	

	2.
	Հայաստանի Հանրապետության Էկոնոմիկայի նախարարություն 

07.12.2011թ.թիվ 01/16.1/6834
	1.Առաջարկում եմ նախագծի 1-ին կետով հաստատվող հավելվածից հանել 3-րդ կետի 5-րդ ենթակետը կամ առաջնորդվել «Իրավական ակտերի մասին» ՀՀ օրենքի 43-րդ հոդվածի 1-ին կետով, քանի որ «Էլեկտրոնային հաղորդակցության ցանց» հասկացությունն արդեն իսկ սահմանված է 2005 թվականի հուլիսի 8-ի «Էլեկտրոնային հաղորդակցության մասին» N ՀՕ-176-Ն Հայաստանի Հանրապետության օրենքի 2-րդ հոդվածի համաձայն, 

2. Անհրաժեշտ է պարզաբանել նախագծի 1-ին կետով հաստատվող հավելվածի 7.1 կետի 2-րդ ենթակետը, քանի որ, եթե այն նախատեսում է պետական մարմինների միասնական էլեկտրոնային հաղորդակցության ցանցի ստեղծում, ապա ՀՀ կառավարության կողմից նախաձեռնված և ներկայումս ՀՀ էկոնոմիկայի նախարարության կողմից իրականացվող` ՀՀ-ում լայնաշերտ հաղորդակցության ցանցի ներդրման ծրագրի ներքո արդեն իսկ նախատեսվում է լայնաշերտ հաղորդակցության տարածքային ենթակառուցվածքի վրա կամ առանձնացված փակ ցանցի տեսքով կառավարության վիրտուալ ներքին (ինտերնետ) ցանցի 

(Virtual Private Network, VPN) ստեղծման հնարավորությունը: 


	1.Ընդուվել է: Կետը հանվել է:
2 Ընդունվել է: 7.1 կետը (ներկայիս  4-րդ կետ) խմբագրվել է:

	3.
	Հայաստանի Հանրապետության

Ֆինանսների նախարարություն

07.12.2011թ. թիվ 1/4-
	Դիտողություններ և առաջարկություններ չունենք:


	

	4.
	Հայաստանի Հանրապետության

արտակարգ իրավիճակների նախարարություն

06.12.2011թ. թիվ 1/06.1/2556
	Դիտողություններ և առաջարկություններ չունենք:


	

	5.
	Հայաստանի Հանրապետության

կառավարությանն առընթեր ազգային անվտանգության

ծառայություն

09.12.20111թ. թիվ 11/725
	1. Կարգի նախագծի 1-ին կետում “կանոնակարգում” բառը փոխարինել “սահմանում” բառով, իսկ “իրավական հիմքերի ապահովում” բառերը` “իրավական հիմքերն” բառերով:

2. 7.1-րդ կետի 4-րդ ենթակետում “ռադիոկապով” բառից հետո ավելացնել “, տվյալների փոխանցման, ինտերնետ և միջազգային ելքի կապուղիներով” բառերը:

3. 7.2-րդ կետի 3-րդ ենթակետում ավելացնել նոր` “թ” պարբերություն հետևյալ բովանդակությամբ.

“թ. էլեկտրոնային հաղորդակցության ցանցերը տիրապետող մարմինների կողմից անհրաժեշտ մասնագիտական ռեսուրսների ապահովում:”

4. Կարգի նախագծի համարակալումը համապատասխանեցնել “Իրավական ակտերի մասին” ՀՀ օրենքի 41-րդ հոդվածին:”


	 Ընդունվել է կետը խմբագրվել է: 
 Ընդունվել է մասնակի: 7.1 և 7.2 կետերը (ներկայիս  4-րդ և 5-րդ կետեր) խմբագրվել են:

Չի ընդունվել, հաշվի առնելով նախագծում կատարված փոփոխությունները, համաձայն որի նախագծի 7.2 կետը (ներկայիս  5-րդ կետը) վերաբերում  է նախարարության կողմից իրականացվող միջոցառումներին, իսկ նախարարությունը իր համակարգում ապահովված է համապատասխան մասնագետներով:

Ընդունվել է:  

	6.
	Հայաստանի Հանրապետության

կառավարությանն առընթեր ՀՀ ոստիկանություն

08.12.2011թ.թիվ 35/1642
	“Որոշման նախագծի հավելվածում անհրաժեշտ է տալ “իրավասու մարմնի”, “կառավարման մարմիններ” հասկացությունների սահմանումը` “ՀՀ տրանսպորտի և կապի նախարարության կողմից ստեղծվող կառավարման մարմին” հասկացությունից տարբերակելու նպատակով: Միաժամանակ առաջարկվում է հստակեցնել “ցանցերը շահագործող” և “ցանցերը տիրապետող” հասկացությունները, իսկ նախագծի 7.2-րդ կետի 3-րդ ենթակետում “պատասխանատվությունները” բառը փոխարինել “պարտականությունները” բառով”
	Ընդունվել է մասնակի: Կատարվել են համապատասխան փոփոխություններ:

	7.
	Հայաստանի Հանրապետության հանրային ծառայությունները կարգավորող հանձնաժողով

02.12.2011թ.

թիվ ՌՆ/2.3-27/18411-11
	1. Որոշման նախագծի 2-րդ կետում տրված ձևակերպումը` ՀՀ հանրային ծառայությունները կարգավորող հանձնաժողովի կողմից էլեկտրոնային հաղորդակցության ցանցերի վերաբերյալ նախարարությանը տեղեկատվություն ներկայացնելու առնչությամբ, անհասկանալի է և հստակեցման կարիք ունի: Մասնավորապես, ինչ բնույթի տեղեկատվության և սահմանված ինչպիսի ծավալների ու ձևերի մասին է խոսքը գնում, և արդյոք առկա է նման տեղեկատվություն կարգավորող հանձնաժողովի տրամադրության ներքո: Այդպիսի անորոշ դրույթի սահմանումը որոշման նախագծում հնարավորություն չի ընձեռում ավելի առարկայական դիտարկել, թե ինչպիսի տեղեկատվական պահանջների մասին է նշված և քննարկել այդ դրույթն ըստ էության: Բացի այդ, կարգավորող հանձնաժողովի իրավասությունները տարածվում են միայն հանրային էլեկտրոնային հաղորդակցության ցանցերի նկատմամբ: Միաժամանակ, կարգավորող հանձնաժողովի 2009 թվականի փետրվարի 18-ի №30Ն որոշմամբ հաստատված է հանրային էլեկտրոնային հաղորդակցության ցանցերի օպերատորների կողմից հանձնաժողով ներկայացվող տեխնիկական նախագծում ընդգրկվող փաստաթղթերի (տեղեկատվության) ցանկը: Այդ տեղեկատվության ներկայացման պահանջը պայմանավորված է «Էլեկտրոնային հաղորդակցության մասին» ՀՀ օրենքով սահմանված կարգավորման գործառույթներով, ինչպես նաև արտակարգ իրավիճակներում իրավասու մարմնի կառավարման գործառույթներով: Նշված տեղեկատվությունը յուրաքանչյուր տարին մեկ անգամ օպերատորները ներկայացնում են կարգավորող հանձնաժողով, իսկ վերջինս ըստ անհրաժեշտության այն տրամադրում է արտակարգ իրավիճակներում և ռազմական դրության ժամանակ գործառույթներ իրականացնող մարմիններին` ներառյալ ՀՀ տրանսպորտի և կապի նախարարությանը և ՀՀ պաշտպանության նախարարությանը: Ընդ որում,  վերոնշյալ №30Ն որոշման նախագիծը մշակվել է ՀՀ տրանսպորտի և կապի նախարարության հետ համատեղ, մի շարք քննարկումների և լրամշակումների փուլեր է անցել և ի սկզբանե նախատեսված է եղել նախարարությանն ապահովելու արտակարգ իրավիճակների և ռազմական դրության պայման-ներում կառավարման համար անհրաժեշտ տեղեկատվությամբ:

Հաշվի առնելով վերոգրյալը` կարգավորող հանձնաժողովը գտնում է, որ որոշ-ման նախագծի 2-րդ կետի անհրաժեշտությունը չկա և առաջարկում է այն հանել նախագծից:

Նախագծի հավելվածում օգտագործված մի շարք հասկացություններ հստակեցման կամ էլեկտրոնային հաղորդակցության ոլորտի օրենսդրության մեջ կիրառվող տերմինաբանությանը համապատասխանեցման կարիք ունեն: Մասնավորապես, դա վերաբերում է «կապի ոլորտ», «կապի միջոցներ», «կապի օպերատորներ», «կապի գծեր», «կապի ավտոմատացված համակարգեր», «հատուկ համակարգեր», «ռադիոեթեր» և համանման այլ հասկացություններին:
	1. Ընդունվել է մասնակի: Կետը խմբագրվել է:
2.Ընդունվել է: Կատարվել են  համապատասխան փո-փոխություններ:

	8.
	ՀՀ արդարադատության նախարարություն

30.12.20112.2ov 01/8524-11
	1. Ներկայացված նախագծի, ինչպես նաև նախագծով հաստատվող կարգի վերնագիրը չի համապատասխանում ներկայացված կարգի բովանդակությանը: Մասնավորապես` կարգում նախատեսված են ոչ թե արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգ սահմանող ընթացակարգային նորմեր, այլ դրույթներ իրավասու մարմնի և էլեկտրոնային հաղորդակցության ցանցերը տիրապետող մարմինների փոխհարաբերությունների վերաբերյալ, որոնք սպառիչ չեն կարգավորում այս ոլորտում կարգավորման ենթակա իրավահարաբերությունների ողջ շրջանակը: Միաժամանակ ներկայացված նախագիծն անհրաժեշտ է համապատասխանեցնել նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներին:

2. Նախագծի 3-րդ կետում նշված որոշման ուժի մեջ մտնելու ժամկետներին վերաբերող դրույթներն անհրաժեշտ է համապատասխանեցնել «Իրավական ակտերի մասին» ՀՀ օրենքի 46-րդ հոդվածի 2-րդ մասով սահմանված պահանջներին: Այդ առումով հիշյալ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող տասներորդ» բառերով:

3. Կարգի 3-րդ կետում նախատեսվում են հասկացություններ, որոնք կարգի տեքստում չեն գործածվում կամ հանրահայտ են: Այդ առումով հիշյալ կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 42-րդ հոդվածի 2-րդ մասի պահանջներին:
4.Կարգի 4-րդ կետում նախատեսվում են դրույթներ, որոնցով հղում է կատարվում ՀՀ Սահմանադրությանը: Այդ առումով հայտնում ենք, որ ՀՀ Սահմանադրությամբ արտակարգ իրավիճակներում կամ ռազմական դրության ժամանակ էլեկտրոնային հաղորդակցության ցանցերի կառավարմանը և շահագործմանը վերաբերող դրույթներ նախատեսված չեն:

5. Կարգի 5-րդ կետով նախատեսվող պահանջների համաձայն` արտակարգ իրավիճակներում կամ ռազմական դրության ժամանակ էլեկտրոնային հաղորդակցության ցանցերի կառավարման և շահագործման նպատակով ՀՀ տրանսպորտի և կապի նախարարության կողմից ստեղծվում է կառավարման մարմին: Այդ առումով հայտնում ենք, որ պարզ չէ ստեղծվող կառավարման մարմնի կարգավիճակն, ինչպես նաև հիշյալ մարմնի լիազորությունների շրջանակը, քանի որ վերջիններիս վերաբերյալ դրույթներ նախագծում նախատեսված չեն:

6.Կարգի 7.1-ին կետն անհրաժեշտ է հանել, քանի որ նշված կետով կարգավորվում են արտակարգ իրավիճակներում և ռազմական դրության ժամանակ բոլոր էլեկտրոնային հաղորդակցության ցանցերի և կառավարման և շահագործման նպատակով իրականացվող միջոցառումները խաղաղ ժամանակ, ինչը չի բխում նախագծի վերնագրից և դրա կարգավորման առարկա հանդիսացող իրավահարաբերությունների բովանդակությունից:

7. Կարգի 7.2-րդ կետում նախատեսվում են ոչ թե արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործումը և կառավարումը կանոնակարգող ընթացակարգային դրույթներ, այլ հիշյալ կետի 1-ին և 2-րդ ենթակետերով ՀՀ տրանսպորտի և կապի նախարարությանը վերապահվում են լիազորություններ, իսկ 3-րդ ենթակետով պարտականություններ են սահմանվում էլեկտրոնային հաղորդակցության ցանցերը շահագործող կազմակերպությունների համար, ինչը կարող է սահմանվել բացառապես օրենքով` հիմք ընդունելով Հայաստանի Հանրապետության Սահմանադրության 83.5-րդ հոդվածի 2-րդ կետի և «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջները, որոնց համաձայն բացառապես օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները և նրանց պարտականությունները: 

Միաժամանակ հայտնում ենք, որ  կարգի 7-րդ կետն անհրաժեշտ է համարակալել` հիմք ընդունելով «Իրավական ակտերի մասին» ՀՀ օրենքի 41-րդ հոդվածի 4-րդ, 5-րդ և 6-րդ մասերի պահանջները:

8. Կարգի 8-րդ կետի 2-րդ ենթակետում «օրենսդրությանը» բառն անհրաժեշտ է փոխարինել «օրենքին» բառով` հիմք ընդունելով ՀՀ քաղաքացիական օրենսգրքի պահանջները:

Ելնելով վերոհիշյալից գտնում ենք, որ ներկայացված կարգը կառուցվածքային և բովանդակային առումով ամբողջովին լրամշակման կարիք ունի:


	1.Ընդունվել է : Կատարվել են  համապատասխան փո-փոխություններ:
2.Ընդունվել է: Կատարվել է համապատասխան փոփոխություն :

3.Ընդունվել է: Կետը հանվել է:

4.Ընդունվել է: Կետը (ներկայիս 3-րդ կետ) խբմագրվել է:

5. Ընդունվել է: Կետը հանվել է :
6. Ընդունվել է: Կետը(ներկայիս 4-րդ կետ) խմբագրվել է
7. Ընդունվել է: Կետը (ներկայիս 5-րդ կետ) խմբագրվել է:

8. Ընդունվել է: Կետը (ներկայիս 6-րդ և 7-րդ կետեր) խմբագրվել է


	9.
	Հայասոտանի Հանրապետության ազգային անվտանգության խորհուրդ

23.01.2012թ.թիվ ԱԽ-1/56
	Որոշման նախագծի վերաբերյալ առաջարկություններ և դիտողություններ չունեն
	

	10.
	Հայաստանի Հանրապետության նախագահի աշխատակազմ

02.02.2012թ.Ղ-166
	“1. “Արտակարգ իրավաիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգի մասին” (այսուհետ` Կարգ) 1-ին կետը խմբագրման կարիք ունի:

2. Կարգի 3-րդ կետում  անհրաժեշտ է նկատի ունենալ, որ սահմանված հասկացությունները հանրահայտ են և Կարգում չեն օգտագործվում:

3. Կարգի 5-րդ կետում պարզ չէ, թե ինչ կարգավիճակ պետք է ունենա “կառավարման մարմինը” և որոնք են լինելու այդ մարմնի իրավասությունները:

4. Կարգի 5-րդ կետում և 7-րդ կետի 3-րդ ենթակետում պարզ չէ` խոսքը գնում է կառավարման մարմնի, թե կառավարման կետերի ստեղծման մասին:

5. Կարգի 6-րդ և 8-րդ կետերը չեն բխում ՀՀ Սահմանադրության 83.5-րդ և “Իրավական ակտերի մասին” ՀՀ օրենքի 9-րդ հոդվածների պահանջներից, քանի որ ֆինանսական և իրավաբանական անձանց իրավունքների և ազատությունների սահմանափակումներն ու պարտականությունները բացառապես սահմանվում են օրենքով:

6. Կարգի 7-րդ կետի 5-րդ ենթակետի կապակցությամբ հայտնում ենք, որ “Պաշտպանության մասին” ՀՀ օրենքի 9-րդ հոդվածի 3-րդ մասի համաձայն “հանրապետության կապի և տեղեկատվության  ամբողջ համակարգի զարգացումը իրականացվում է ՀՀ կառավարության սահմանված կարգով էլեկտրոնային հաղորդակցության բնագավառի պետական լիազոր մարմնի միջոցով` համաձայնեցնելով ՀՀ պաշտպանության նախարարության հետ”:

7. “Իրավական ակտերի մասին” ՀՀ օրենքի 41-րդ հոդվածի  համաձայն Կարգի կետերն անհրաժեշտ է համարակալել հերթական համար ունեցող  կետերի տեսքով:

8. Կարգի 8-րդ կետում պարզ չէ` “վթարա-վերականգնողական աշխատանքների օպերատիվ կազմակերպումն” իրականացվել ու է կառավարման մարմնի, թե այդ ցանցերը շահագործող մարմինների կողմից:

9. Բացի վերը նշվածից, անհրաժեշտ է նկատի ունենալ, որ “Պաշտպանության մասին” ՀՀ օրենքի 4-րդ հոդվածի 4-րդ մասի և 14-րդ հոդվածի 2-րդ մասի 10-րդ կետի համաձայն ռազմական դրության կամ պատերազմի ժամանակ կապի տեղեկատվության ամբողջ համակարգի ղեկավարումն իրականացվում է ՀՀ զինված ուժերի գլխավոր շտաբը:

  
	1. Ընդունվել է: Կատարվել է համապատասխան փոփո​խություն:

2. Ընդունվել է: Կետը հանվել է:

3. Ընդունվել է: ՀՀ կառավարության աշխա-տակազմի հետ քննարկումներից հետո <<կառավարման մար-մին>> հասկացությունը հանվել է, իսկ գործառույթները վերապահվել են ՀՀ տրանսպորտի և կապի նախարարությանը:   
5. Ընդունվել  է: Կատարվել է համապատասխան փոփո​խություն:

6. Ընդունվել է: Կետը(ներկայիս 4-րդ կետ) խմբագրվել է:

7. Ընդուվել է: Կատարվել է փոփոխություն:
8.Կետը խմբագրվել է “վթարա-վերականգնողական աշխատանքները կազմա​կերպվելու են` ՀՀ տրանսպորտի և կապի նախարարության կողմից համաձայն ներկայիս 5-րդ կետի 4րդ ենթակետի:
9. Ընդունվել է:

	11.
	Հայաստանի Հանրապետության  վարչապետի 08.05.2012թ. թիվ 02/16.2/6713-12 հանձնարարականով ստացված ՀՀ կառավարության աշխատակազմի պետաիրավական վարչության եզակացությունը 
	1.Նախագծի նախաբանում նշված  “Էլեկտրոնային հաղորդակցության մասին” ՀՀ օրենքի 4-րդ հոդվածի 4-րդ կետով և 5-րդ հոդվածի 2-րդ կետի իե) ենթակետով ՀՀ կառավարությանը նման  կարգ  հաստատելու իրավասություն տրված չէ:  

2. ՀՀ Սահմանադրությամբ և <<Ռազմական դրության իրավական ռեժիմի մասին>>  ՀՀ օրենքով սահմանված է ռազմական դրության հայտարարման ընթացակարգը, բայց  ՀՀ օրենսդրությամբ հստակեցված չէ  արտակարգ  իրավիճակների դասակարգումը` ելնելով դրանց  վտանգավորության աստիճանից: Հետևաբար  պարզ  չէ, թե ինչպիսի   արտակարգ  իրավիճակի  դեպքում    կապի համակարգերն անկախ սեփականության ձևից կանցնեն ՀՀ տրանսպորտի և կապի նախարարության կառավարման ներքո:

3.  Նախագծից  պարզ չէ,  թե  ՀՀ տրանսպորտի և կապի նախարարության կողմից ստեղծվող  կառավարման մարմինը ինչպես է  կազմավորվելու, արդյոք  մասնագիտական   ներուժը  բավարար է  լինելու նշված գործառույթները պատշաճ կատարելու համար: Այդ  առումով կարծում ենք, որ նախագիծը  անհրաժեշտ է քննարկել  ՀՀ գործող ներկայում գործող   հեռահաղորդակցության ոլորտի օպերատորների  հետ: Քննարկումը անհրաժեշտ է  նաև ոլորտում  ներդրումային միջավայրի  վատթարացման հնարավոր ռիսկերը նվազագույնի հասցնելու առումով: Դեռևս  2009  թվականին <<Պաշտպանության մասին>>  ՀՀ օրենքի 9-րդ  հոդվածի 3-րդ  կետով սահմանվելիք կարգի վերաբերյալ ՀՀ կառավարությանը իր մտահոգությունն էր հայտնել  <<Արմենթել>>   ՓԲԸ-ն: ՀՀ վարչապետի 05.02.2009թ. թիվ 02./16.2/738  հանձնարարականով ՀՀ տրանսպորտի և կապի  ու ՀՀ պաշտպանության նախարարություններին հանձնարարվել էր համատեղ քննության առնել և պատասխանել դիմողին:

4. ՀՀ Նախագահի աշխատակազմի առաջարկություններում նշվում է, որ “Պաշտպանության մասին” ՀՀ օրենքի 4-րդ հոդվածի 4-րդ մասի համաձայն` պաշտպանությանը ներգրավվում է հանրապետության կապի և տեղեկատվության ամբողջ համակարգը` իր ենթակառուցվածքներով, ներառյալ` ռադիոհաճախականության ռեսուրսը, և պատերազմի կամ ռազմական դրության ժամանակ անցնում է զինված ուժերի ենթակայությանը: 

    14-րդ հոդվածի 2-րդ մասի 10-րդ կետի համաձայն ռազմական դրության կամ պատերազմի ժամանակ կապի տեղեկատվության ամբողջ համակարգի ղեկավարումն իրականացվում է ՀՀ զինված ուժերի գլխավոր շտաբը:

5.  Նախագծի  վերանայմանը  և ամբողջովին լրամշակմանը կողմ է   արտահայտվել նաև ՀՀ արդարադատության նախարարությունը:

Հաշվի  առնելով վերոգրյալը, կարծում ենք, որ անհրաժեշտ է նախ իրականացնել խաղաղ և ռազմական  դրության ժամանակ, ինչպես  նաև արտակարգ իրավիճակներում հեռահաղորդակցության և կապի ոլորտի հնարավոր սահմանափակումներ նախատեսող ՀՀ օրենքների դրույթների հստակեցում` գործընթացում ներառելով ՀՀ ուժային կառույցների և հեռահահորդակցության ոլորտի առաջատար կազմակերպություններին:
	1.Ընդունվել է, նախագծի նախաբանը խմբագրվել է:
2. Արտակարգ իրավիճակներում բնակչության պաշտպանության մասին ՀՀ օրենքի 1-ին հոդվածով հստակ սահմանված է արտակարգ իրավիճակի հասկացություն,իսկ 

"Էլեկտրոնային հաղորդակ​ցության մասին” ՀՀ օրենքի 4-րդ հոդվածի 4-րդ մասի պահանջը չի տարանջատում արտակարգ իրավիճակների այն դեպքերը, որոնց ընթացքում ՀՀ տրանսպորտի և կապի նախարարությունը  կստանձնի էլեկտրոնային հաղորդակ​ցության ցանցերի կառավա​րումը: ՈՒստի յուրաքանչյուր արտա​կարգ իրավիճակի դեպքում  նշված օրենքի ուժով ցանցերի կառավարուման պատասխանա-տվությունը անցնում է իրավասու մարմնին: 

3. Ընդունվել է : ՀՀ կառավարության աշխա-տակազմի հետ քննարկումներից հետո <<կառավարման մար-մին>> հասկացությունը հանվել է, իսկ գործառույթները վերապահվել են ՀՀ տրանսպորտի և կապի նախարարությանը:   
4. Չի հակասում “Պաշտպա​նության մասին” ՀՀ օրենքին, նկատի ունենալով,որ նախագծով սահմանված է, որ ՀՀ տրանս-պորտի և կապի նախարարու-թյունը է իրականաց​նում նշված ցանցերի կառավարման պատասխանատվությունը, այլ ոչ թե ղեկավարում:
5.Շահագրգիռ մարմինների կող-մից նախագծի վերաբերյալ ներ-կայացված բոլոր առաջարկու-թյունները  ընդունվել  են, որի արդյունքում նախագիծը լրա-մշակվել է: 

	12.
	Հայաստանի Հանրապետության  վարչապետի 20.06.2012թ. թիվ 02/16.2/8734-12 հանձնարարականով ստացված ՀՀ կառավարության աշխատակազմի իրավաբանական վարչության եզակացությունը
	Նախագծի նախաբանից անհրաժեշտ է հանել <<Էլեկտրոնային հաղորդակցության մասին>> Հայաստանի Հանրապետության օրենքի 4-րդ հոդվածի 4-րդ կետի և 5-րդ հոդվածի 2-րդ կետի <<իե>> ենթակետի վրա կատարվող հղումը, քանի որ այդ դրույթներից նման կարգի ընդունումը չի բխում:

Նախագծում օգտագործվում են մի շարք հասկացություններ, որոնց իմաստը պարզ չէ: Մասնավորապես <<իրավասու մարմին>>, << էլեկտրոնային հաղորդակցության ցանցերը տիրապետող մարմիններ>>, <<Էլեկտրոնային հաղորդակցության ցանցերի շահագործման կենտրոնացված կառավարում>>: Միաժամանակ պարզ չէ նաև <<կառավարման մարմնի>> կարգավիճակը:

Համաձայն կարգի 5-րդ կետի արտակարգ   իրավիճակների   և    ռազմական    դրության   դեպքում  կապի համակարգերն անկախ սեփականության ձևից անցնում են Հայաստանի Հանրապետության տրանսպորտի և կապի նախարարության կառավարման ներքո: Նման դրույթը սահմանափակում է ՀՀ Սահմանադրությամբ պաշտպանվող սեփականության իրավունքը, ինչը համաձայն ՀՀ Սահմանադրության 83.5 հոդվածի հնարավոր է սահմանել միայն օրենքով: Բացի այդ <<Էլեկտրոնային հաղորդակցության մասին>> Հայաստանի Հանրապետության օրենքի 4-րդ հոդվածի 4-րդ կետի համաձայն իրավասու մարմնի գործառույթն է արտակարգ իրավիճակ հայտարարվելու, ռազմական դրության կամ ազգային մեկ այլ արտակարգ իրավիճակի պարագայում դրա տևողության ամբողջ ընթացքում պատասխանատվություն ստանձնել էլեկտրոնային հաղորդակցության բոլոր ցանցերի կամ ծառայությունների կամ դրանցից ցանկացածի շահագործման և կառավարման համար: Այս ձևակերպումը չի սահմանում մասնավոր անձանց իրավունքների սահմանափակում:

Միաժամանակ անհրաժեշտ է հաշվի առնել նաև, որ համաձայն <<Պաշտպանության մասին>> ՀՀ օրենքի 4-րդ հոդվածի 4-րդ մասին հանրապետության կապի և տեղեկատվության ամբողջ համակարգը` իր ենթակառուցվածքներով, ներառյալ` ռադիոհաճախականության ռեսուրսը պատերազմի կամ ռազմական դրության ժամանակ անցնում է զինված ուժերի ենթակայությանը: 
Ավելին՝ համաձայն ՀՀ Սահմանադրության մեկնաբանությունների Սահմանադրա-կան իրավունքում սեփականությունից զրկելն ենթադրում է կոնկրետ օբյեկտի նկատմամμ սեփականության իրավունքի ոչ միայն դադարում, այլ նաեւ այնպիսի սահմանափակում, որի արդյունքում սեփականատերը զրկվում է իրեն պատկանող օμյեկտն իր հայեցողությամμ տիրապետելու, ըստ նշանակության օգտագործելու եւ այն տնօրինելու հնարավորությունից, իսկ դա հնարավոր է միայն բացառիկ՝ գերակա հանրային շահերի դեպքերում, օրենքով սահմանված կարգով, նախնական համարժեք փոխհատուցմամբ:

Բացի այդ անհրաժեշտ է հաշվի առնել, որ համաձայն <<Արտակարգ իրավիճակներում բնակչության պաշտպանության մասին>> ՀՀ օրենքի արտակարգ իրավիճակ է համարվում որոշակի տարածքում կամ օբյեկտում խոշոր վթարի, վտանգավոր բնական երևույթի, տեխնածին, տարերային կամ էկոլոգիական (բնապահպանական) աղետի, համաճարակի, անասնահամաճարակի (էպիզոոտիա), բույսերի և գյուղատնտեսական մշակաբույսերի լայնորեն տարածված վարակիչ հիվանդության (էպիֆիտոտիա), զենքի տեսակների կիրառման հետևանքով ստեղծված իրավիճակ, որը հանգեցնում է կամ կարող է հանգեցնել մարդկային զոհերի, մարդկանց առողջությանն ու շրջակա միջավայրին` զգալի վնասի, խոշոր նյութական կորուստների և մարդկանց կենսագործունեության բնականոն պայմանների խախտման: Այս սահմանումից ակնհայտ է դառնում, որ ոչ բոլոր արտակարգ իրավիճակների պարագայում է առաջանում ամբողջ հանրապետության տարածքում կապի ցանցերի կառավարմանը միջամտելու անհրաժեշտություն:

Կարգի 6-րդ կետի 1-ին ենթակետի վերաբերյալ անհրաժեշտ է նշել, որ կառավարման պլանը պետք է մշակվի նախքան արտակարգ իրավիճակի առաջացումը:

Կարգի 8-րդ հոդվածի 2-րդ մասում << նյութական վնասի, ինչպես նաև եկամուտի>> բառերը անհրաժեշտ է փոխարինել <<իրական վնասը և բաց թողնված օգուտը>> բառերով՝ համապատասխանեցնելով ՀՀ քաղաքացիական օրենսգրքին:


	Ընդուվել է: Կետը խմբագրվել է:

Ընդուվել է: Կատարվել են համապատասխան փոփոխություներ:

Ընդունվել է: 5-րդ կետը հանվել է:

Չի ընդունվել, նկատի ունենալով, որ <<Պաշտպանության մասին>> ՀՀ օրենքի 9-րդ հոդվածի 3-րդ մասի համապատասխան խաղաղ ժամանակ հանրապետության կապի և տեղեկատվության ամբողջ համակարգի (իր ենթակառուց-վածքներով), ներառյալ` ռադիո-հաճախականության ռեսուրսի  գործունեությունն իրականացվում է` պաշտպանության շահերից բխող խնդիրների առաջնայնու-թյանը հաշվի առնելով, և համակարգի զարգացումը` ՀՀ կառավարության սահմանած կարգով էլոկտրոնային հաղոր-դակցության բնագավառի պե-տական լիազոր մարմնի միջո-ցով, համաձայնեցվում է ՀՀ պաշտպանության նախարարու-թյան հետ :     
Չի ընդունվել: Չի հակասում ՀՀ Սահմանադրությանը նկատի ունենալով, որ ՀՀ սահմանա-դրության 31-րդ հոդվածի հա-մաձայն հանրային գերակա շահ ճանաչվում է միայն սեփակա-նության օտարման դեպքում, իսկ տվյալ դեպքում օտարում չի նախատեսվում, այլ <<Էլեկտրոնային հաղորդակցության մասին>> ՀՀ օրենքի համաձայն մասամբ սահմանափակվում է ցանցերի շահագործումը համաձայն նույն հոդվածի առաջին պարբերու-թյանը` Սեփականության իրա-վունքի իրականացումը չպետք է վնաս պատճառի շրջակա միջա-վայրին, խախտի այլ անձանց, հանրային և պետության իրա-վունքներին ու օրինական շահե-րին:

Չի ընդունվել: Միաժամանակ, նկատի ունենալով, որ "Էլեկտրոնային հաղորդակ​ցության մասին” ՀՀ օրենքի 4-րդ հոդվածի 4-րդ մասի պահանջը չի տարանջատում արտակարգ իրավիճակների այն դեպքերը, որոնց ընթացքում ՀՀ տրանսպորտի և կապի նախարարությունը  կստանձնի էլեկտրոնային հաղորդակ​ցության ցանցերի կառավա​րման պատասխանատվությունը, ինչպես նաև հաշվի առնելով այն, որ ցանկացած բնույթի արտա-կարգ իրավիճակը կարող է առաջացնել անկանխատեսելի հետևանքների, ուստի  ղեկա-վարվելով նշված օրենքի պահանջներով` սույն կարգում արտակարգ իրավիճակների տարանջատումը գտնում ենք ոչ նպատակահարմար:     
Ընդուվել է: Կետը խմբագրվել է:

Ընդուվել է: Կետը (ներկայիս 7-րդ կետ) խմբագրվել է:



	13.
	Հայաստանի Հանրապետության  վարչապետի 20.06.2012թ. թիվ 02/16.2/8734-12 հանձնարարականով ստացված ՀՀ վարչապետի խորհրդական Գ.Մալխասյանի եզակացությունը
	Գտնում եմ, որ նախագիծը չի կարող տարածվել ռազմական դրության ժամանակ ծագող իրավահարաբերությունների վրա, քանի որ ռազմական դրության դեպքում կիրառվում են միայն "Ռազմական դրության իրավական ռեժիմի մասին" ՀՀ օրենքի պահանջները:

 Նախագիծը չի կարող տարածվել նաև ցանկացած արտակարգ իրավիճակի վրա, քանի որ արտակարգ իրավիճակները լինում են տարբեր: Նախագիծը չի բխում նաև “Էլեկտրոնային հաղորդակցության մասին” Հայաստանի Հանրապետության օրենքի պահանջներից, որի համաձայն ՀՀ կառավարությանը համապատասխան իրավական ակտ ընդունելու լիազորություն չի վերապահված: 

Կարգի 5-րդ և 7-րդ կետերը հակասում են ՀՀ Սահմանադրության 83.5-րդ հոդվածի պահանջներին, քանի որ ՀՀ կառավարության որոշմամբ սահմանափակում են իրավաբանական անձանց իրավունքները կամ դրանց վրա դրվում են նոր պարտականոթւյուններ: 

Կարգի 5-րդ կետը չի բխում նաև ՀՀ Սահմանադրության 31-րդ հոդվածի պահանջներին, քանի որ սեփականատիրոջը զրկում են իր հայեցողությամբ իր սեփականութույունը տիրապետելու, տնօրինելու կամ օգտագործելու իրավունքից: 


	Չի ընդունվել, բխում է "Էլեկտրոնային հաղորդակ​ցության մասին” ՀՀ օրենքի 4-րդ հոդվածից և նպատակ ունի ապահովելու "Ռազմական դրության իրավական ռեժիմի մասին" ՀՀ օրենքի 9-րդ հոդվածի 1-ին մասի պահանջները` նախարարության ուժերը և միջոցները ռազմական դրության ժամանակ արդյունավետ օգտագործելու մասով:  
Չի ընդունվել, նկատի ունենալով, որ  “Իրավական ակտերի մասին” ՀՀ օրենքի 14-րդ հոդվածի 3-րդ մասի համաձայն` Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով:
Ընդունվել է մասամբ: Կարգով 5-րդ  կետը հանվել է, իսկ 7-րդ կետը (ներկայիս 5-րդ կետ) վերաբերում է ՀՀ տրանսպորտի և կապի նախարարության կողմից իրականացվող միջոցառումներին:
Ընդունվել է: 5-րդ կետը հանվել է:



	14.
	Հայաստանի Հանրապետության  վարչապետի 24.07.2012թ. թիվ 02/16.2/10332-12 հանձնարարականով ստացված ՀՀ կառավարության աշխատակազմի իրավաբանական վարչության եզակացությունը
	          Նախագծի նախաբանից անհրաժեշտ է հանել <<Էլեկտրոնային հաղորդակցության մասին>> Հայաստանի Հանրապետության օրենքի 4-րդ հոդվածի 4-րդ կետի վրա կատարվող հղումը, քանի որ այդ դրույթից նման կարգի ընդունումը չի բխում:

Համաձայն <<Էլեկտրոնային հաղորդակցության մասին>> Հայաստանի Հանրապետության օրենքի 4-րդ հոդվածի 4-րդ կետի իրավասու մարմնի գործառույթն է արտակարգ իրավիճակ հայտարարվելու, ռազմական դրության կամ ազգային մեկ այլ արտակարգ իրավիճակի պարագայում դրա տևողության ամբողջ ընթացքում պատասխանատվություն ստանձնել էլեկտրոնային հաղորդակցության բոլոր ցանցերի կամ ծառայությունների կամ դրանցից ցանկացածի շահագործման և կառավարման համար: Նման ձևակերպումից հետևում է, որ նման իրավիճակներում հենց իրավասու մարմինն է կրում էլեկտրոնային հաղորդակցության ցանցերի շահագործման և կառավարման պատասխանատվությունը, որը չի կարող փոխանցվել որևէ այլ մարմնի, այդ թվում <<կառավարման խմբի>>: Բացի այդ նման <<կառավարման խումբը>> չունի նաև կարգի 6-րդ կետով նախատեսված միջոցառումների իրականացման համար անհրաժեշտ ռեսուրսներն ու  իրավասությունները:

Միաժամանակ անհրաժեշտ է հաշվի առնել նաև, որ համաձայն <<Պաշտպանության մասին>> ՀՀ օրենքի 4-րդ հոդվածի 4-րդ մասի հանրապետության կապի և տեղեկատվության ամբողջ համակարգը` իր ենթակառուցվածքներով, ներառյալ` ռադիոհաճախականության ռեսուրսը պատերազմի կամ ռազմական դրության ժամանակ անցնում է զինված ուժերի ենթակայությանը:

Անհրաժեշտ է նաև ի նկատի ունենալ, որ նախագծի ընդունման դեպքում 6-րդ կետի 1-ին ենթակետով սահմանված ցանկի հաստատման անհրաժեշտություն կառաջանա:


	Չի ընդունվել, նկատի ունենալով, որ նշված կարգը մշակվել է  <<Էլեկտրոնային  հաղորդակցու-թյան մասին>> Հայաստանի Հանրապետության օրենքի 4-րդ հոդվածի 4-րդ կետի պահանջներն ապահովելու նպատակով: 
Ընդունվել են: Կատարվել են համապատասխան փոփոխություներ:



	15.
	Հայաստանի Հանրապետության  վարչապետի 28.08.2012թ. թիվ 02/16.6/12041-12 հանձնարարականով ստացված ՀՀ կառավարության աշխատակազմի առաջարկություները:
	Քննության առնել նախագծում էլեկտրոնային հաղորդակցության ցանցերի շահագործման և կառավարման կարգ նախատեսող դրույթներ ներառելու հարցը:
	Ընդուվել է: Նախագծում ներառվել են համապատասխան դրույթներ:


  Գ.ԲԵԳԼԱՐՅԱՆ






